
REPUBLIKA E SHQIPËRISË

KOMISIONI QENDROR I ZGJEDHJEVE

V E N D I M

PËR MIRATIMIN E VËZHGUESVE TË QENDRËS ALEANCA GJINORE PËR ZHVILLIM (QAGJZH) PËR  VËZHGIMIN E ZGJEDHJEVE PËR  KUVEND, TË DATËS 23 QERSHOR 2013
Komisioni Qendror i Zgjedhjeve, në mbledhjen e datës 08.06.2013, me pjesëmarrjen e: 
Lefterije
LUZI (LLESHI)-

Kryetare

Hysen

OSMANAJ-


Anëtar

Klement
ZGURI-


Anëtar                           

Vera

SHTJEFNI-


Anëtare

shqyrtoi çështjen me:

OBJEKT:
Miratimin e vëzhguesve të Qendrës Aleanca Gjinore për Zhvillim (QAGJZH), për vëzhgimin e zgjedhjeve për Kuvend të datës 23 Qershor 2013.
BAZA LIGJORE: 
Neni 23, pika 1, gërma ”a”, neni 6, pika 1, 2, 4, 5, nenin 7, pika 2, germa b të ligjit Nr. 10019, datë 29.12.2008 “Kodi Zgjedhor i Republikës së Shqipërisë”,i ndryshuar dhe Udhëzimi nr. 13, datë 22.04.2009 “Për procedurat e akreditimit dhe rregullat e vëzhgimit të zgjedhjeve nga organizatat joqeveritare shqiptare dhe të huaja, organizatat ndërkombëtare, përfaqësues të shteteve të huaja dhe mediave” 
V Ë R E N 
Qendra Aleanca Gjinore për Zhvillim (QAGJZH), është një organizatë jo-fitimprurëse e cila e ka fokusuar punën e saj në ndjeshmëritë gjinore, të drejtat e grave dhe vajzave etj. Kjo shoqatë e cila ka marrë pjesë dhe më parë në vëzhgimin e proceseve zgjedhore, ka paraqitur kërkesën pranë KQZ për akreditimin e 407 vëzhguesve afatgjatë. Nga shqyrtimi i listës vërehet se 3 persona në këtë listë figurojnë dhe në listat e kandidatëve të partive politike. Kjo bie ndesh me nenin 6, pika 1 dhe nenin 7, pika 2, germa b. Sipas nenin 6, pika 1, kandidatët e partive politike nuk kanë të drejtë të jenë vëzhgues. Gjithashtu neni 7, pika 2, gërma b e Kodit Zgjedhor përcakton se vëzhguesit janë të detyruar të veprojnë në mënyrë të paanshme dhe të mos bëjnë prapagandë për asnjë kandidat, parti apo koalicion  në qendrën e votimit ose në ambjente të tjera zgejdhore. Në këto kushte ku cënohet parimi i paanshmërisë së këtyre vëzhguesve këto 3 emra janë hequr nga lista ndërsa pjesa tjetër e dokumentacionit  është brenda kushteve dhe kërkesave të parashikuara nga Kodi Zgjedhor.
PËR KËTO ARSYE
Bazuar në nenin 23, pika 1, gërma “a”, neni 6 , pika 1,2, 4,5 , nenin 7, pika 2, germa b të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar dhe Udhëzimit nr. 13, datë 22.04.2008 “Për procedurat e akreditimit  dhe rregullat e vëzhgimit të zgjedhjeve nga organizatat joqeveritare shqiptare dhe të huaja, organizatat ndërkombëtare përfaqësues të shteteve të huaja dhe mediave”, Komisioni Qendror i Zgjedhjeve:
V E N D O S I :
1. Të miratojë kërkesën e Qendrës Aleanca Gjinore për Zhvillim (QAGJZH), për akreditimin e 404 vëzhguesve afatgjatë për vëzhgimin e procesit zgjedhor për zgjedhjet për Kuvend të datës 23 Qershor 2013, sipas listës të përcaktuar në lidhjen Nr.1 , bashkëlidhur këtij vendimi.
2. Të refuzojë miratimin e 3 emrave nga lista e Qendrës Aleanca Gjinore për Zhvillim (QAGJZH) për vëzhgimin e procesit zgjedhor për zgjedhjet për Kuvend të datës 23 Qershor 2013, sipas listës të përcaktuar në lidhjen Nr.2 , bashkëlidhur këtij vendimi.

 Ky vendim hyn në fuqi menjëherë.

